
Superjeile Welt

Maach ens die Jrenz op, et is noch lang nit Schluss, 
mit Kriech un Terror, vor dem mer fliehe muss. 
Und all de Lück do, wulle jenau wie mir, 
en sichres Lääve, sach dat jeiht doch hier. 

Kumm, maach keine Ärjer, loss de Lück erinn. 
Et sin ooch deutsche Waaffe, vor denne die do fliehn. 
In ner Festung lääve, findste dat wirklich joot?
Du in jeklautem Wohlstand un woanders han se Nut.

Refrain:
Nä, wat wör dat dann he für ne superjeile Welt, 
wo jeder lääve künnt wo un wie et ihm jefällt. 
Alle Jrenze offe, alle Gläser voll
jo ich weiss janz jenau wo dat ende soll. 

Et weed immer schlimmer, mit all de Nazi- Sprüch. 
Stonn mer zesamme, loss mer se nit dursch  
Bunte Funke springe över ze dir,
braune Halunke, die wulle mer nit hier. 

Et is doch dressejal Mann, woher de bist
woran de jläuvst (un) welche Sproch de sprichst. 
Mir alle lääve doch he op eine Äd. 
Mach mer dat se' n jooter Plaatz für alle Minsche wäd 

Refrain:
Nä, wat wör dat dann he für ne superjeile Welt, 
wo jeder lääve künnt wo un wie et ihm jefällt. 
Alle Jrenze offe, alle Gläser voll
jo ich weiss janz jenau wo dat ende soll...


